
Lau milioi euro baino gehiagoko inbertsioak onartu dituzte Erdialdeko hainbat herrietan azpiegiturak jartzeko  
Nafarroako Gobernuak hiru milioi euro inguru jarri ditu proiektu horietarako  
2009ko irailak 8, asteartea. Nafarroako Gobernuko Toki Administrazioko kontseilariak, Amelia Salanueva Murguialdayk, 4.089.690 euroko inbertsioa onartu du Erdialdeko zenbait herritan azpiegiturak hobetzeko. Obra horiek finantzatu dituzte 2005-2008 Tokiko Azpiegituren Plana hainbatetan luzatuta. Era horretan, Nafarroako herrietan proiektuak gauzatzen jarraitu ahal izan dute. Erdialderako, beraz, Nafarroako Gobernuak 2.957.948 euroko diru-laguntza onartu du.

Ondoren, diru-laguntzak jaso dituzten herri eta erakundeen zerrenda jarriko dugu, egin dituzten obrak eta jaso dituzten diru-laguntzekin; parentesi artean agertzen dena inbertsio osoaren zenbatekoa da. 
-ARTAXOA: 49.125 euro (70.178 euro). Udaletxean berrikuntzak egingo dituzte. Estalkia behera bota eta berria jarri dute, 360 metro koadrokoa. 

-ARTARIAIN (LEOTZ): 123.184 euro (204.134 euro). Kaleetako sareak eta zolak berrituko dituzte. Ura banatzeko sarean jarriko dituzte diametro desberdineko fundizio harikorrezko hodiak, etxebizitzetarako edateko urarentzako 50 hartune, 12 ureztatze hartune eta suteen kontrako hiru ur hartune. Saneamendu sarean 250 milimetroko diametroko PVC hodiak jarriko dituzte. Azkenik, kaleak hormigoizko lauzekin zolatuko dituzte.
-NAFARROAKO HIRI HONDAKINAK TRATATZEKO PARTZUERGOA (Erdialdeko transferentzia tokia): 1.758.378 euro (2.197.972 euro). Proiektuan sartzen dira informazio tekniko eta ekonomikoa eta transferentzia tokia eraikitzeko ezinbestekoa den segurtasun eta osasun azterlana. Jarriko dituzte kontrol eraikin bat, baskula bat eta bi nabe; nabe batean toberak jarriko dituzte eta bestean kamioiak eta gainerako makinak. Transferentzia tokiak izango ditu ura tratatzeko lekua (Imhoff tanga bat) eta horniketa eta saneamendu sarea. Bio-atxikipen putzuak ere egingo dituzte eta han bildutako ura ureztatzeko erabiliko da.
-LARRAGA: 149.841 euro (103.377 euro). La Balsa kalea zolatuko dute: galtzadan zagor artifizialeko oinarria eta gainean errodadura geruza jarriko dituzte; eta espaloietan aurrefabrikatutako hormigoizko galtzadarria. Horrez gain, etxebizitzak urez hornitzeko zortzi hartune eta ur beltzeko zortzi hartune berrituko dituzte. Gainera, euri uren saneamendu orokorreko hodiak luzatuko dituzte eta argiteria eta telefono sareak kanalizatuko dituzte.
-MAIRAGA-ERDIALDEA MANKOMUNITATEA. 67.061 euro (97.238 euro). Behe tentsioko argindar hartuneak egingo dituzte Santakara, Arrada eta Figaroleko erregulazio tangetan.
-MIRANDA-ARGA: 75.400 euro (107.714 euro). Tangara heltzeko bidea egokitzeko lehen faseko lanak egingo dituzte. Proposamena da dagoen bidearen trazadura 5 metrora zabaltzea eta erdian 1,50 metroko gainzabalera jartzea.  
-ERRIBERRI: 248.910 euro (573.193 euro). Bi proiektu egin dituzte, hilerriari 4.041 m² gehiago emateko. Hilerrian jarri nahi dituzte, hain zuzen, behar diren zerbitzu guztiak, barrualdeko eta kanpoaldeko hirigintza, eraikin osagarria, horma hilobiak, kolunbarioak eta aurrefabrikatutako hilobiak.
-OLETA (LEOTZ): 208.747 euro (345.923 euro). Kaleetako sareak eta zoladura berrituko dituzte. Horniketa sarean jarriko dituzte diametro desberdineko fundizio harikorrezko hodiak, 30 ureztatze hartune eta suteen kontrako hiru ur hartune. Horrez gain, etxebizitzetarako edateko urarentzako 50 hartune berrituko dituzte. Saneamendu sarean 250 eta 315 milimetroko diametroko PVC hodiak jarriko dituzte; baita 39 estolda zulo ere, ura biltzeko. Kaleak zolatzeko, galtzadaren oinarrian zagor artifiziala jarriko dute eta gainean hormigoizko lauzak; espaloian, berriz, hareharrizko galtzada harria.
-PITILLAS: 17.667 euro (50.270 euro). Hilerria berritzen hasiko dira. Zehazki, barruko bideak, kanpoko hirigintza eta hondatutako dauden horma hilobiak berrituko dituzte. 43.293 euro (30.305 euro Gainera, udaletxeko estalkia zaharberrituko dute: egurrezko egitura bere horretan utziko eta tratatu egingo dute; gero, konpresio geruza bat eta teila zeramikoz estaliko dute.  

-TAFALLA: 176.773 euro (252.534 euro). Euste hormaren ordez mikropilote estalki bat jarriko dute, eraikinen paraleloan. Aurrena kaltetutako horma behera botako dute eta, gero, arkugaineran lurra beteko dute. Ondoren, zoru berria eta eskailera zati berria jarriko dituzte. 39.569 euro (56.852 euro). Aparteko diru hori izango da Casas Baratas eta Rio Chico kaleak zolatzeko eta horniketa eta saneamendu sareak berritzeko aparteko gastuak ordaintzeko. Enpresak esan duenaren arabera, behin obrak eginda, Telefonicak Santakarako errepidean kanalizazio bat luzatzea eskatu zuen. Horregatik, eta obrak egiten ari zirela sortutako ezustekoengatik gainerako kanalizazioetan egindako trazadura aldaketengatik, errepidea asko kaltetu da. Hasierako proiektuan zangak jartzea bakarrik zegoen aurreikusia. Hala ere, errepidea konpontzen hasiz gero adabakiz josia gera daitekeenez, egokiena da errodadura geruza bat jartzea.

